
	Test propost mill-Kummissjoni



	Emenda

	Parti Ia:

	Il-prodotti u l-qatgħat tat-tjur definiti fir-Regolament (UE) Nru 543/2008, li jistabbilixxi regoli dettaljati għall-applikazzjoni tar-Regolament tal-Kunsill (UE) Nru 1234/2007 fir-rigward tal-istandards tal-kummerċjalizzazzjoni għal-laħam tat-tjur għandhom jiġu riżervati esklużivament għall-partijiet tal-annimali li jistgħu jittieklu u għall-prodotti li fihom laħam tat-tjur.

	Dawn id-denominazzjonijiet tal-bejgħ ma għandhomx jintużaw f'deskrizzjoni tal-bejgħ jew jiġu indikati fuq it-tikketta biex jiddeskrivu, jikkummerċjalizzaw jew jippromwovu oġġetti tal-ikel li fihom aktar minn 3 % proteina veġetali.

	Dawk id-denominazzjonijiet għandhom jiġu protetti wkoll minn:

	(a)	kull użu kummerċjali dirett jew indirett tad-denominazzjoni;

	(i)	għal prodotti komparabbli jew prodotti preżentati bħala li jistgħu jiġu sostitwiti li ma jikkonformawx mad-definizzjoni korrispondenti;

	(ii)	sa fejn tali użu jisfrutta r-reputazzjoni assoċjata mad-denominazzjoni;

	(b)	kwalunkwe użu ħażin, imitazzjoni jew evokazzjoni, anke jekk il-kompożizzjoni jew in-natura vera tal-prodott jew tas-servizz tkun indikata jew akkumpanjata minn espressjoni bħal "stil", "tip", "metodu", "kif maħdum fi", "imitazzjoni", "togħma", "sostitut", "bħal" jew simili;

	(c)	kwalunkwe indikazzjoni jew prattika kummerċjali oħra li x'aktarx tiżgwida lill-konsumaturi fir-rigward tan-natura vera jew il-kompożizzjoni tal-prodott.

